ԱՄՓՈՓԱԹԵՐԹ
« ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԿԱՐԾԻՔՆԵՐԻ

	1. ՀՀ ֆինանսների նախարարություն
	11.05.2026թ․

	
	N 03/26-1/12052-2026

	Առաջարկում ենք խմբագրել նախագիծը և որպես ավելորդ դրույթ հանել միավոր գին սահմանելու և պայմանագրի ժամկետի երկարաձգելուն վերաբերվող կարգավորումները, նկատի ունենալով, որ նախագծի ընդունումը հիմնավորող փաստաթղթի համաձայն՝ լրացուցիչ չափագրման աշխատանքները ձեռք են բերվում պայմանագրով սահմանված մեկ միավոր գնից ցածր գնով, ուստի պատվիրատուն ինքնուրույն կարող է սահմանել ինչպես լրացուցիչ աշխատանքների կատարման համար նոր ժամկետները, այնպես էլ դրանց միավորի գինը:
	Ընդունվել է 

	Միաժամանակ առաջարկում ենք վերոնշյալ ծառայությունների համար անհրաժեշտ լրացուցիչ գումարի տրամադրման հարցը դիտարկել ՀՀ 2026թ․ պետական բյուջեով «1236 Հանրակրթական և նախադպրոցական հաստատությունների հիմնում, կառուցում, բարելավում» ծրագրի «32004 Հանրակրթական դպրոցների շենքերի վերակառուցում, հիմնանորոգում» միջոցառման գծով նախատեսվող միջոցների շրջանակներում։
	Ընդւոնվել է ի գիտություն
[bookmark: _Hlk232088270]Ծախսերն իրականացվելու են 1236 ծրագրի 11001 միջոցառման գծով նախատեսվող միջոցներից, որից շրջանակներում համապատասխան գումարը նախատեսվել է ՀՀ կառավարության ՀՀ կառավարության 02.04.2026թ-ի N 435-Ն որոշմամբ:

	2․ Հայաստանի տարածքային զարգացման հիմնադրամ
	05.05.2026թ․

	
	N Ե/01/1399-26

	Հայտնում ենք, որ  «Գնման պայմանագրում փոփոխություններ և լրացումներ կատարելու թույլտվություն տալու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն

	3. ՀՀ արդարադատության նախարարություն
	06.05.2026թ.

	
	N /27.1/22913-2026

	«Գնման պայմանագրում փոփոխություններ և լրացումներ կատարելու թույլտվություն տալու  մասին» Հայաստանի Հանրապետության կառավարության որոշման նախագծի 2-րդ կետի ուժի մեջ մտնելու կարգավորումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջները։
	Ընդունվել է


	4. ՀՀ վարչապետի աշխատակազմի իրավաբանական վարչություն
	18.06.2026թ.

	
	N 02/16.5/21029-2026

	Ներկայացված որոշման նախագծով նախատեսվում է թույլատրել Հայաստանի տարածքային զարգացման հիմնադրամին՝ Հայաստանի Հանրապետության տարբեր մարզերում մի շարք դպրոցների նորոգման համար անհրաժեշտ տեխնիկական վիճակի զննության, չափագրության և նախահաշվային փաստաթղթերի մշակման նպատակով կատարել ձեռքբերվող ծառայության ծավալների ավելացում՝ փոփոխություններ կատարելով 2024 թվականի մայիսի 31-ին «Գոլդ Ներս» ՍՊԸ և «Հազարաշեն» ՍՊԸ ՀԳ-ի (կոնսորցիում) հետ կնքված պետության կարիքների համար ծառայության մատուցման պետական գնման N ՀՏԶՀ-ՎՉԱՓ-ԽԲՄ-ԾՁԲ-2024/1 պայմանագրում՝ պայմանագրի ընդհանուր գնի 26.0 տոկոսի չափով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետի պահանջները: Այս առումով հարկ է նկատի ունենալ, որ «Գնումների մասին» օրենքի 25-րդ հոդվածի նախկին խմբագրության համաձայն՝ արգելվում է փոփոխել պայմանագրով նախատեսված ապրանքների, աշխատանքների և ծառայությունների բնութագրերը: 2025 թվականի հոկտեմբերի 24-ի ՀՕ-336-Ն օրենքի համաձայն՝ պայմանագրով նախատեսված ապրանքների, աշխատանքների և ծառայությունների բնութագրերի փոփոխման դեպքերը և կարգը սահմանում է ՀՀ կառավարությունը: Նույն օրենքի անցումային դրույթների համաձայն՝ օրենքի պահանջները չեն տարածվում մինչև սույն օրենքն ուժի մեջ մտնելը սկսված և չավարտված գնման գործընթացների վրա: Նշված օրենքը ուժի մեջ է մտել 2025 թվականի նոյեմբերի 12-ին: Հաշվի առնելով վերը նշվածը, գտնում ենք, որ նախագիծը չի համապատասխանում «Գնումների մասին» օրենքի պահանջներին:
	Չի ըդնունվել

